
Annotatsiya 
Mazkur toʻplamda “Yangi davr ilm-fani: inson uchun innovatsion gʻoya va 
yechimlar” mavzusidagi XX Respublika ilmiy-amaliy konferensiyasi materiallari 
jamlangan. Nashrda respublikaning turli oliy taʼlim muassasalari, ilmiy markazlari 
va amaliyotchi mutaxassislari tomonidan tayyorlangan maqolalar oʻrin olgan boʻlib, 
ular ijtimoiy-gumanitar, tabiiy, texnik va yuridik fanlarning dolzarb muammolari va 
ularning innovatsion yechimlariga bagʻishlangan.  

KUZGI BUG‘DOY NAVLARINING UNIB CHIQISH DINAMIKASIGA URUG‘ EKISH 
MUDDATI VA ME’YORINING TA’SIRI 
 
Xayonboyev Jainolddin Shaxobidinovich 
Don va dukkakli ekinlar ilmiy-tadqiqot instituti mustaqil tadqiqotchi 
 
Annotatsiya. Ushbu maqolada kuzgi bug‘doyning Asr, Davr, Alekseich, Bezostaya-100 navlarini urug‘larini ekish 
me’yori va muddatlarini nihollarni unib chiqish dinaminkasiga ta’siri ma’lumotlari keltirilgan. Urug‘ ekish muddati 
kechikkan sari yakuniy sanada unib chiqqan o‘simliklar soni 371,8 dan 347,2 dona/m² gacha, ya’ni 7,1 % ga 
kamayganligi aniqlangan. 
 
Kalit so’zlar: kuzgi bug‘doyni Asr, Davr, Alekseich, Bezostaya-100 navlari, urug‘ ekish muddati, nihollarni unib 
chiqishi. 

 

THE EFFECT OF SOWING TIME AND SEEDING RATE ON THE EMERGENCE 
DYNAMICS OF WINTER WHEAT VARIETIES 
 
Xayonboyev Jainolddin Shaxobidinovich 
Independent Researcher, Scientific Research Institute of  
Grain and Leguminous Crops 
 
Annotation. This article presents data on the effect of seeding rates and sowing dates on the emergence dynamics of 
seedlings of the winter wheat varieties Asr, Davr, Alekseich and Bezostaya-100. It was found that as the sowing date 
was delayed, the number of plants emerged at the final count date decreased from 371.8 to 347.2 plants/m², i.e. by 
7.1 %. 
 
Keywords: winter wheat, varieties Asr, Davr, Alekseich, Bezostaya-100, seed sowing date, seedling emergence. 

KIRISh 

Qishloq xo‘jaligini, husan g‘allachilikni rivojlantirish, aholini sifatli mahsulotlari bilan 

ta’minlash hamda kuzgi bug‘doy yuqori va sifatli don hosili yetishtirish  muhim vazifalardan biri 

hisoblanadi. Bunga erishish uchun kuzgi bug‘doyni navlarni biologik xususiyatlari, urug‘ ekish 

muddati va me’yori, tuproq-iqlim sharoitlari hamda parvarishlash agrotexnik tadbirlarni o‘z 

vaqtida, sifatli amalga oshirish muhim ahamiyatga etadi. 

Kuzgi bug‘doyni don hosildorligi ko‘p jihatdan kuz mavsumida shakllanadigan nihollarini 

soni va ularning bir tekis unib chiqishiga bog‘liq. Urug‘ ekishdan to hosil pishguniga qadar o‘tgan 

davr o‘simlikning amal davri hisoblanib, unga tuproq-iqlim sharoitlari, urug‘ ekish muddati hamda 

parvarishlash agrotexnik tadbirlarning muddati va sifati ta’sir ko‘rsatadi. Kuzda ekilgan 

bug‘doyning to‘liq unib chiqishi navning biologik xususiyatlari, ekish muddati, tuproq namligi, 

oziqlantirish va harorat kabi ko‘plab omillarga bog‘liq.  

Kuzgi bug‘doy urug‘lari nihollari 1–2 °C da una boshlasa-da, jadal unib chiqishi uchun 

o‘rtacha havo 12–14 °C harorat talab etadi; o‘rtacha sutkalik havo harorat 14–16 °C bo‘lganda 

urug‘lar 7–9 kunda unib chiqadi, buning uchun 116–139 °C samarali harorat yig‘indisi zarur 

bo‘ladi.  

https://doi.org/10.47390/ydif-y2026v2i20/n05

Kuzgi bug‘doy navlaridan yuqori va sifatli don hosili yetishtirishda tuproq-iqlim 

sharoitlarini hamda navning biolilogik xususiyatlaridan kelib chiqib urug‘ ekish muddati va 

me’yorlarini to‘g‘ri belgilash dolzarb vazifalardan hisoblanadi.  

Tadqiqot uslublari. Kuzgi bug‘doy navlaridan yuqori va sifatli don hosili yetishtirishda 

Asr, Davr, Alekseich, Bezostaya-100 navlarini urug‘ini ekish uch me’yori va to‘rt  muddatlari 

o‘rganish bo‘yicha ilmiy tadqiqotlar olib borildi (1-jadval). Dala tajribalarini o‘tkazish uslublari. 

Toshkent 2007 y. Uslubiy qo‘llanmasidan foydalanilgan. 

1-jadval. 

Tajriba tizimi 

Tadqiqot natijalari. Kuzgi bug‘doy urug‘larning unib chiqishiga tuproq harorati, namligi 

va urug‘ning ekish chuqurligi sezilarli ta’sir ko‘rsatadi. Tuproq harorati 5–20°C oralig‘ida har 1°C 

ga oshganda kuzgi bug‘doyning  unib chiqish muddati o‘rtacha 1,3 kunga qisqaradi. Tuproq 

harorati 5°C bo‘lganda nihollarni 50% unib chiqishi uchun 24 kun, 10°C da 9,9 kun va 25°C da 

taxminan 4 kun talab qilinadi. U ekish chuqurligini 1,25 sm dan 5 sm gacha oshirilishi esa 5°C da 

unib chiqishni 5 kunga, 10°C da 3 kunga va 25°C da 1 kunga kechiktiradi. 

Tadqiqotlar natijalariga ko‘ra kuzgi bug‘doy navrlari nihollarining unib chiqish dinamikasi 

urug‘ ekish muddalariga ko‘ra turlicha bo‘lganligi aniqlandi. 1-muddatda birinchi hisobda nihollar 

soni o‘rtacha 112,2 dona/m² (ekilgan urug‘ning 22,4% i) bo‘lib, ikkinchi hisobda 257,9 donaga 

(51,7%), uchinchi hisobda 371,9 donaga (74,3%) yetdi, ya’ni hisoblar oralig‘ida nihollar soni 

tegishlicha 145,8 va 113,9 dona/m² ga ortdi. Barcha 48 variant bo‘yicha birinchi hisobda nihollar 

ulushi ekilgan urug‘ning 19,9–23,1% ini, uchinchi hisobda esa 67,7–76,7% ini tashkil etganligi 

aniqlandi. 

Urug‘ ekash muddatlar bo‘yicha nihollarni unib chiqish dinamika bir xil qonuniyat bilan 

kechdi: eng katta o‘sish 1- va 2-hisoblar oralig‘iga to‘g‘ri keldi (1–4-muddatlarda tegishlicha 145,8; 

143,3; 131,9 va 129,1 dona/m²), 2- va 3-hisoblar oralig‘ida esa 113,9; 111,6; 118,8 va 116,5 

dona/m² qo‘shildi. Oxirgi hisobdagi nihollar sonining 1–2-muddatlarda 39,2–39,4% ni va 3–4-

muddatlarda 33,5–33,6% ni tashkil etgan (1, 2, 3, 4 -chizmalar).  

1-chizma. 1-muddatda kuzgi bug‘doy navlarini ixollarni unib chiqish dinamikasi, m2/dona. 

Urug‘ ekish muddati kechikkan sari oxirgi hisobda nihollar soni izchil kamaydi. Barcha nav 

va me’yorlar bo‘yicha o‘rtacha 1-muddatda 371,9 dona/m² (74,3%), 2-muddatda 363,9 (72,7%), 

3-muddatda 354,5 (70,9%) va 4-muddatda 347,2 dona/m² (69,4%) ni tashkil etdi. 1-muddatga 

nisbatan 2-, 3- va 4-muddatlarda nihollar soni tegishlicha 8,0; 17,4 va 24,7 dona/m² (2,1; 4,7 va 

6,6%) ga, dala unuvchanligi esa 1,6; 3,5 va 4,9 foiz punktga kamaydi. Muddatlar oralig‘idagi 

kamayish 7,3–9,4 dona/m² atrofida bo‘lib, nisbatan bir xil sur’atda kechdi. Urug‘ ekimuddatalrini 

kechikishi urug‘lani unib chishi kechishiga olib kelganligi aniqlandi. 

Urug‘ me’yori oshishi bilan 1 m² dagi nihollar soni to‘g‘ridan-to‘g‘ri ortdi: barcha muddat 

va navlar bo‘yicha o‘rtacha 4 mln dona/ga da 286,5, 5 mln da 358,4 va 6 mln dona/ga da 433,1 

dona/m² ni tashkil etdi. Me’yor 4 dan 5 mln gacha oshirilganda nihollar soni 72,0 dona (25,1%), 5 

dan 6 mln gacha oshirilganda 74,7 dona (20,8%), 4 dan 6 mln gacha oshirilganda esa 146,6 dona 

(51,2%) ga ko‘paydi. Urug‘ me’yori 50% oshirilganda nihollar soni barcha muddatlarda 51,1–

51,2% ortgan, dala unuvchanligi esa me’yorlar bo‘yicha 71,6; 71,7 va 72,2% bo‘lib, deyarli 

o‘zgarmadi. Demak, me’yorni oshirish nihol qalinligini mo‘ljallangan darajada oshirishni 

ta’minladi, ammo unib chiqish foiziga sezilarli ta’sir ko‘rsatmadi. 

 
2-chizma. 2-muddatda kuzgi bug‘doy navlarini ixollarni unib chiqish dinamikasi, m2/dona. 

Kuzgi bug‘doy navlar orasida nihollarni eng yuqori unib chiqish «Asr» navida kuzatildi: 

barcha variantlar bo‘yicha o‘rtacha 368,6 dona/m² (73,7%). «Alekseich» (359,5; 71,9%), «Davr» 

(355,5; 71,1%) va «Bezostaya 100» (353,7; 70,7%) navlari past bo‘ldi. «Asr» navi «Bezostaya 100» 

dan o‘rtacha 14,9 dona/m² (4,2%), «Davr» dan 13,1 va «Alekseich» dan 9,1 dona/m² ga ustun 

keldi. Bu ustunlik barcha muddatlarda saqlanib qoldi (1-muddatda 16,2, 4-muddatda 14,2 

dona/m² — «Bezostaya 100» ga nisbatan), urug‘ me’yori bo‘yicha esa 6 mln dona/ga da eng katta 

(20,7), 5 mln da eng kichik (9,8 dona/m²) bo‘ldi. 

 
3-chizma. 3-muddatda kuzgi bug‘doy navlarini ixollarni unib chiqish dinamikasi, m2/dona. 

Kuzgi bug‘doy navlarini urug‘larini ekish muddatni kechikishiga navlarning sezgirligi 

deyarli bir xil bo‘ldi: 1- va 4-muddatlar oralig‘ida nihollar soni «Bezostaya 100» da 23,1 dona 

(6,3%), «Asr» da 25,1 dona (6,6%), «Davr» da 24,6 dona (6,7%), «Alekseich» da 25,9 dona (6,9%) 

ga kamaydi. Alohida ta’kidlash lozimki, 5 mln dona/ga da «Bezostaya 100» navi birinchi va 

ikkinchi hisoblarda eng past ko‘rsatkichga ega bo‘lgan bo‘lsa-da, 2- va 3-hisoblar oralig‘ida eng 

ko‘p nihol qo‘shib (116,4–120,5 dona/m²), barcha muddatlarda «Davr» dan, 2–4-muddatlarda esa 

«Alekseich» dan ham o‘zib ketdi. Demak, bu nav shu me’yorda dastlab sekinroq, keyinchalik 

jadalroq unib chiqdi. «Alekseich» navining mahalliy navlarga nisbatan 1 kun kechroq unib 

chiqqanligi nav xususiyatlari xisoblanadi. 

 
4-chizma. 4-muddatda kuzgi bug‘doy navlarini ixollarni unib chiqish dinamikasi, m2/dona. 

Xulosalar. Kuzgi bug‘doy navlarida nihollari unib chiqishi erta muddatlarda yuqori 

bo‘lgan.  

Urug‘ ekish muddati 20–25 sentabrdan 5–10 noyabrgacha kechikkan sari nihollar soni 

o‘rtacha 371,9 dan 347,2 dona/m² gacha (6,6% ga), dala unuvchanligi 74,3 dan 69,4% gacha 

kamaydi; kechki muddatlarda unib chiqish vaqt bo‘yicha cho‘zildi. 

Urug‘ ekish me’yori 4 dan 6 mln dona/ga ga oshirilganda nihollar soni 286,5 dan 433,1 

dona/m² gacha (51,2% ga) oshdi, dala unuvchanligi esa 71,6–72,2% da qoldi. 

Kuzgi bug‘doy navlar orasida «Asr» (73,7%) yuqori, «Bezostaya 100» (70,7%) nisbatan 

past unib chiqish ko‘rsatkichini berdi; muddat kechikishiga sezgirlik navlarda deyarli bir xil (6,3–

6,9%) bo‘lganligi aniqlandi. 

